




    Тел – халыҡтың иң ҙур хазинаһы. Бик тə 
ҡəҙерле  нəмəне хазина  тиҙəр. Ул берəмлəп, 

бөртөклəп йыйыла. Мəҫəлəн, алтын, көмөш – ер 
байлығы. Ə тел – халыҡ байлығы. Ул быуаттар буйына 

тупланған, халыҡты халыҡ итеп, миллəт итеп 
туплаған.

                                                                            Х.Назар 





  Үҙ əсə телем – минең өсөн матур, иң тəмле тел; үҙ телем – үҙ əйберем булған өсөн 
ярата күңел. 

                                                                                                                                    (М.Ғафури) 

Ил менəн тел төшөнсəһе миңə бер бөтөн. Мин əсəмдең телен уның үҙенəн йолҡоп алып 
ҡарай алмайым. Ул тел минең үҙ телем һəм ул минең иң тура ата торған ҡоралым. 
                                                                                                                                                          (Р.

Ғарипов) 

Тел үҙенең ҡулланыу өлкəһе ниндəй булыуға ҡарамаҫтан, йəмғиəттең иң ҡиммəтле 
хазинаһы һанала. 

                                                                                                                                      (Ж.
Кейекбаев) 

Телдəрҙе күп белеү эске донъяны байыта. 
                                                                                                                                                        (Б.

Рафиҡов) 

Телен һаҡлаған халыҡ – илен яҡлаған халыҡ. 
                                                                                                                                                          (Р.

Шəғəлиев) 

Тел – халыҡтың йəн һулышы, йəшəйеш ысулы. Тел бар икəн, тел йəшəй икəн – халыҡ та 
бар, халыҡ та йəшəй. 

                                                                                                                                                        (Ш.Анаҡ)

 



     Донъяла һəр кемгə иң ҡəҙерлеһе-
үҙ туған теле. 

Үҙ туған теле барҙың, үҙ туған рухы бар. 
Əсə телендə кеше донъяны, донъя 

матурлығын белə башлай.
Уның шул телдə фекерлəү ҡеүəһе, 

зауығы формалаша.
Уй күрке- тел икəн,тел күрке-һүҙ.

Һүҙе яғымлының үҙе лə яғымлы, теле 
матурҙың күңеле лə матур.

                                                                               Ғ. Хөсəйенов











Үҙ илемдə, үҙ телемдə 
Үҙ халҡым йырын йырлау – 

Атайымды, əсəйемде, 
Туған халҡымды ҙурлау. 

(Р.Ниғмəтуллин) 











Аҡмулла
      (Камалетдинов Мифтахетдин Камалетдин улы)
    14 декабрь 1831 йыл — 8 октябрь 1895 йыл) — 
күренекле башҡорт шағиры, мəғрифəтсе. 
Башҡорт шиғриəтенə тос өлөш индергəн, 
миллəттең XIX быуаттағы иң атаҡлы һүҙ 

оҫтаһы тип һанала. 
   Аҡмулла башҡорт теле үҫешендə ҙур 

роль уйнай, уның ижады ҡаҙаҡ һəм татар 
əҙəбиəттəре үҫешенə əһəмиəтле йоғонто 

яһай, уның исеме төркмəндəр, 
ҡарағалпаҡтар һəм башҡа төрки 
халыҡтарҙа киң билдəле була. 



        Башҡорттарым, уҡыу кəрəк!

Башҡорттарым, уҡыу кəрəк, уҡыу кəрəк! 
Арабыҙҙа наҙандар күп, уҡыу һирəк. 
Аңғыра айыуҙан Уралдағы ҡурҡҡандай, 
Эй, туғандар, наҙанлыҡтан ҡурҡыу кəрəк!

Илтифат ит: уҡыуҙалыр шəрафəттəр, 
Яһиллектəн килə ятыр ҙур афəттəр. 
Уҡығандар күктə осор, һыуҙа йөҙөр, 
Юҡтыр унда əүлиəлек, кəрамəттəр.

Уҡығанға был донъяла жəлəл булыр, 
Харам тигəн күп шəйҙəр хəлəл булыр. 
Ырыҫ, дəүлəт шишмəһен асам тиһəң, 
Ғилем-һөнəр берҙəн-бер əмəл булыр.

Алтыға берҙе ҡушып, һан ун булмай, 
Сəғəтте алға бороп, төн көн булмай. 
Белемлелек — арыҫландан көслө батыр, 
Шуға атланмай, һинең төшөң һис өн булмай.
                                                        



















Данлы ерҙең, ғəзиз ерҙең 
Улы булып тыуған көнөм, 

Рəхмəт һиңə! 
Йыр булырлыҡ һүҙҙəр биргəн 

Матур телем, туған телем 
Рəхмəт һиңə! 




